Ravoéte, belle compaigne,
An voit s’enfue dain lais neu,
Tot a toé, tchu lais montaigne
Des faiyes dos le ciil bieu;

Da I'enson

Lais tchainson
Vint djénqu’en nos arroyes,

Et le son

Des b’niessons
Tos les échos révoye: (Refrain)

Allans nos sietaie in po,
Mitnaint, loin des éplues;
Poi-1a, tchu I'oueraie d'in bos
Nos troverains in fra yue;
Te serrain,
T’embraissain,
— J t'rediraie mais mie,
Que lais main
Dain lais main
Nos pés’rain notre vie: (Refrain)

Déchandans vite en 1'6ta,
Lais tale 4 tote tieuvie
De pies-d’'tchievre et de beugnats
Que poétchant brament envie;
Boyans bin
Le bon vin
Que faie vouer lais vie en rose;
Ca, matin!
Pou lais fin
Moyou que tote atre tchose: (Refrain)

D’riere tchainson

Mes aimis, tiain i s'raie moue,

Dain lais tiier’ poétchaie mon coue;
Tchoisite in coinat bin fra

Dos le bos enson d'in cra.

N'faites-pe le p’chu tro fond,
Pe de piierre tchu mon front,
Léchies-y poussaie I'hierbatte,
Lais mousse et lais violatte.

Les ougés de mon payis,
Tchaintraint pou m’y rédjouyis;
Et le soi les djuen’s baichattes
Y diraint yos rigeolattes.

Vos y v'rais in co poi-r an,

En herba ou a bontemps;

Vos y r'dirais ces abaidges

Qu'nos tchaintins le long di vlaidge.

Mes aimis, tiain i s’raie moue,
Dain lais tiiere de mon Aidjoue,
Tchoisite in coinat bin fra

Dos le bos, enson d’in cra.

